IR-RIT TAL-BIDU

L-Isqof

F

l-isem tal-Missier, ( u tal-Iben, 

u tal-Ispirtu s-Santu.

Ġemgħa

Ammen.

Isellem lill-Ġemgħa.

L-Isqof

Il-paċi magħkom.

Ġemgħa

U miegħek ukoll.

L-Isqof jagħti bidu iċ-ċelebrazzjoni 

u jistieden lill-Ġemgħa għall-att penitenzjali.

L-Isqof

Ħ

uti, ejjew nagħrfu ħtijietna, 

biex nithejjew tajjeb ħalli 

niċċelebraw il-misteri qaddisa.

Wara ħin ta’ skiet.

Kulħadd

N

istqarr ’l Alla li jista’ kollox, 

u lilkom, ħuti, li jiena dnibt ħafna

bil-ħsieb, bil-kliem, bl-għemil,

u billi ħallejt dmirijieti:

ħtija tiegħi, ħtija tiegħi, 

bl-ikbar ħtija tiegħi;

għalhekk nitlob lill-Imqaddsa Marija dejjem Verġni,

lill-anġli u ’l-qaddisin kollha, 

u lilkom, ħuti, 

biex titolbu għalija lill-Mulej Alla tagħna.

L-Isqof

I

ħenn għalina Alla li jista’ kollox, 

jaħfrilna dnubietna, 

u jwassalna għall-ħajja ta’ dejjem.

Ġemgħa

Ammen.

Il-Kor u l-Ġemgħa jkantaw

Kyrie eleison.

Christe, eleison. 

Kyrie eleison.

L-Isqof jintona
G

loria 
in excelsis Deo

Ikompli flimkien mal-kor u l-ġemgħa

et in terra pax hominibus bonae voluntatis.

Laudamus te,

benedicimus te,

adoramus te,

glorificamus te,

gratias agimus tibi propter magnam gloriam tuam,

Domine Deus, Rex cælestis,

Deus Pater omnipotens.

Domine Fili Unigenite, Iesu Christe,

Domine Deus, Agnus Dei, Filius Patris,

qui tollis peccata mundi, miserere nobis;

qui tollis peccata mundi, suscipe deprecationem nostram.

Qui sedes ad dexteram Patris, miserére nobis.

Quoniam tu solus Sanctus, 
tu solus Dominus, tu solus Altissimus,

Iesu Christe, cum Sancto Spiritu: in gloria Dei Patris. Amen.

L-Isqof
Nitolbu

O
 Alla,

Inti għallimt lill-ministri tal-Knisja tiegħek

biex ifittxu mhux li jkunu moqdija

iżda li jaqdu lill-aħwa kollha;

imla’ lil dawn il-qaddejja tiegħek, 

li llum għoġbok tagħżilhom 

għall-ministeru tad-Djakonat, 

bil-ħeġġa fil-ħidma tagħhom, 

għinhom jagħtu s-servizz tagħhom b’qalb ħelwa, 

u żommhom sħaħ sal-aħħar fit-talb.

B’Ibnek Ġesù Kristu Sidna, li hu Alla, 

u li miegħek jgħix u jsaltan 

flimkien mal-Ispirtu s-Santu, 

għal dejjem ta’ dejjem.
Ġemgħa

Ammen.

IL-LITURĠIJA TAL-KELMA

Qari I

Qari mill-Ktieb Numri.
3, 5-10
F’dawk il-jiem: 
il-Mulej kellem lil Mosè u qallu: 
«Ressaq it-tribù ta’ Levi 
u qegħdhom quddiem Aron il-qassis 
biex igħinuh 
u jieħdu ħsieb kull ma jeħtieġ 
għalih u għall-poplu kollu 
quddiem it-tinda tal-laqgħa, 
għall-qima ta’ Alla. 
U jieħdu ħsieb it-tagħmir kollu tat-tinda tal-laqgħa 
u ta’ kull ma jeħtieġ għal ulied Iżrael 
biex jagħtu qima. 
U tagħti l-Leviti lil Aron u lil uliedu, 
mogħtijin lilu minn fost ulied Iżrael.

Il-Kelma tal-Mulej.
℟.
Irroddu ħajr lil Alla.

Salm Responsorjali
83, 3-5.11
℟.
Ħenjin dawk li jgħammru f’darek, Mulej. 

Tixxennaq u tinfena ruħi għat-tempju tal-Mulej;
ngħanni ferħan b’ruħi u ġismi lil Alla l-ħaj.
Sa l-għasfur isib fejn jgħammar,
u l-ħuttafa ssib il-bejta ħdejn l-artali tiegħek;
hemm hi tqiegħed iż-żgħar tagħha,
Mulej tal-eżerċti, Sultan u Alla tiegħi!
℟.
Ħenjin dawk li jgħammru f’darek, Mulej. 

Henjin dawk li jgħammru f’darek;
huma jfaħħruk għal dejjem.
Għax jum wieħed fit-tempju tiegħek
aħjar minn elf jum f’post ieħor;
aħjar noqgħod fuq l-għatba ta’ dar Alla tiegħi
milli ngħammar fit-tined tal-ħżiena.
℟.
Ħenjin dawk li jgħammru f’darek, Mulej. 

Qari I

Qari mill-Ewwel Ittra 
ta’ San Pawl Appostlu lir-Rumani.
12, 5-16a
Għeżież, 
aħna għad li aħna ħafna, 
aħna ġisem wieħed fi Kristu 

u kull wieħed minna membru tal-ieħor.

Aħna għandna doni differenti 
skont il-grazzja li Alla tana; 
jekk għandna d-don tal-profezija, 
ħa nħaddmuh skond il-qjies tal-fidi; 
jekk għandna d-don tal-ministeru, 
ħa nservu; 
min għandu d-don tat-tagħlim, 
ħa jgħallem; 
min id-don tat-tħeġġiġ, 
ħa jħeġġeġ; 
min id-don tat-tqassim, 
ħa jqassam b’idejh miftuħa; 
min għandu l-awtorità fuq l-oħrajn, 
ħa jmexxi bil-ħerqa; 
min id-don tal-opri tal-ħniena, 
ħa jagħmel dan  bil-ferħ.
Qisu li l-imħabba tagħkom 
ma tkunx wiċċ b’ieħor; 
taħmlux  il-ħażen; 
żommu mat-tajjeb. 
Ħobbu lil xulxin bħal aħwa; 
fittxu li tistmaw lil xulxin. 
Tħallux il-ħrara tagħkom tibred, 
tħeġġu fl-ispirtu, aqdu lill-Mulej. 
Ifirħu bit-tama, stabru  fl-hemm, 
itolbu bla waqfien. 
Aqsmu ġidkom mal-qaddisin li jinsabu fil-bżonn; 
ilqgħu f’darkom lill-barranin. 

Bierku lil dawk li jippersegwitawkom; 
bierku, u la tisħtu lil ħadd. 
Ifirħu ma’ min jifraħ, 
ibku ma’ min jibki. 
Aħsbu f'xulxin l-istess, 
taħsbux fi ħwejjeġ kbar, 
imma fittxu l-umli. 
Il-Kelma tal-Mulej.

℟.
Irroddu ħajr lil Alla.

Akklamazzjoni għall-Evanġelju

℟.  Hallelujah. ℟.  Hallelujah.
Ġwanni 12, 26

Il-Mulej jgħid: 

Jekk xi ħadd irid jaqdini, dan għandu jimxi warajja; 

u fejn inkun jien, hemm ukoll ikun il-qaddej tiegħi. 

℟.  Hallelujah.

Evanġelju

(
Qari mill-Evanġelju skont San Ġwann.
12, 24-26
F’dak iż-żmien, 

Ġesù qal lid-dixxipli tiegħu: 

«Tassew tassew ngħidilkom, 

jekk il-ħabba tal-qamħ ma taqax fl-art u tmut, 

hi tibqa’ weħidha; 

imma jekk tmut, tagħmel ħafna frott. 

Min iħobb lil ħajtu jitlifha; 
imma min jobgħod lil ħajtu f’din id-dinja 
jħarisha għall-ħajja ta’ dejjem. 
Jekk xi ħadd irid jaqdini, 
dan għandu jimxi warajja; 
u fejn inkun jien, 
hemm ukoll ikun il-qaddej tiegħi. 
Min jaqdi lili, il-Missier jagħtih ġieħ. 

Il-Kelma tal-Mulej.

℟.
Tifħir lilek Kristu.

L-GĦAŻLA TAL-KANDIDATI

L-ordinandi jiġu msejħin mir-Rettur b’dan il-mod:

Jersqu dawk li se ikunu ordnati Djakni.

U minnufih jissejħu wieħed wieħed, u kull wieħed iwieġeb:
Jien hawn.
U jersaq quddiem l-Isqof u jsellimlu.
Meta lkoll ikunu wieqfa quddiem l-Isqof, ir-Rettur jgħid:
Missier, Omna l-Knisja mqaddsa
titlob li inti torda lil dawn ħutna
għall-ministeru tad-Djakonat

L-Isqof jistaqsih:

T

af 
jisħoqqilhomx?

Hu jwieġeb :

Jien nixhed li sar stħarriġ fuqhom fost il-popli nisrani 
u nstemgħet il-fehma ta’ kull min kien fid-dmir
li jagħti l-parir tiegħu fuqhom
u minn dak kollu nstab 
li huma  jisħoqqilhom l-Ordinazzjoni.

L-Isqof :

B

l-għajnuna tal-Mulej Alla 
u tas-Salvatur tagħna Ġesù Kristu, 
aħna nagħżlu lil dawn ħutna 
għall-Ordni tad-Djakonat.

Kuħadd iwieġeb:

Inroddu ħajr lil Alla.

IL-WEGĦDA TAL-MAGĦŻULIN

Wara l-omelija, il-magħżulin biss iqumu bil-wieqfa u jersqu quddiem l-Isqof, u jistaqsihom ilkoll flimkien:
G
ħeżież uliedna,
qabel tersqu biex tirċievu l-Ordni tad-djakonat, 
jeħtieg tistqarru quddiem il-polplu
r-rieda tagħkom li tidħlu għal dan l-uffiċċju.

T
ridu intom tiġu kkonsagrati għas-servizz tal-Knisja
bit-tqegħid ta’ idejja u bl-għoti ta’ l-Spirtu s-Santu?

Il-magħżulin iwieġbu lkoll flimkien:

Iva, irrid.

L-Isqof:

T
ridu intom b’imħabba u umiltà
taqdu l-uffiċċju ta’ Djakni
biex tkunu ta’ għajnuna għall-Ordni saċerdotali
u ta’ ġid għall-poplu nisrani?

Il-magħżulin iwieġbu lkoll flimkien:

Iva, irrid.

L-Isqof:

T
ridu żzommu l-misteri tal-fidi f’kuxjenza safja,

kif jgħid l-Appostlu Missierna,
u xxandru bil-fomm u bl-għemil din il-fidi
skond l-Evanġelju u t-tradizzioni tal-Knisja?

Il-magħżulin iwieġbu lkoll flimkien:

Iva, irrid.

L-Isqof:

L
esti intom tħaddnu ċ-ċelibat
tridu tħarsu għal dejjem 
dan il-proponiment tagħkom,
bħala sinjal ta’ l-għoti sħiħ ta’ ruħkom
lil Kristu l-Mulej,
minħabba s-Saltna tas-Smewwiet,

u l-qadi ta’ Alla u tal-bnedmien?

Il-magħżulin iwieġbu lkoll flimkien:

Iva, irrid.

L-Isqof:

T
ridu intom 
tħarsu u tħeġġu fikom l-ispirtu tat-talb,
li hu l-ispirtu proprou tal ħajja li għaliha se tidħlu,
u f’dan l-ispirtu tiċċelebraw bil-fedeltà kollha
l-Liturġija tas-Sigħat, skond il-kondizzioni tagħkom,
għall-ġid tal-Knisja, anzi għall ġid tad-dinja kollha?

Il-magħżulin iwieġbu lkoll flimkien:

Iva, irrid.

L-Isqof:

T
ridu intom issawru dejjem iżjed ħajjitkom
fuq l-eżempju ta’ Kristu li issa fuq l-artal
se jkollkom f’idejkom il-Ġisem u d-Demm tiegħu?

Il-magħżulin iwieġbu lkoll flimkien:

Iva, irrid, bl-għajnuna ta’ Alla.

Imbagħad il-magħżulin wieħed wieħed jersqu quddiem l-Isqof, 
u kull wieħed għarkobbtejeh quddiemu jqiegħed f’idejn l-Isqof.

Lil kull magħżul djoċesan l-Isqof, jistaqsih hekk:

T
wiegħed rispett u ubbidjenza
lill-Ordinarju tiegħek?

Il-magħżul:

Iva, inwiegħed.

Lill-magħżul reliġjuż, l-Isqof jgħidlu:

T
wiegħed rispett u ubbidjenza lill-Isqof djoċesan
u li-Superjur leġittimu tiegħek?

Il-magħżul:

Iva, inwiegħed.

L-Isqof fl-aħħar dejjem jgħid:

A
lla, li beda din l-opra tajba fik,
iwassalha għat-tmiem.

IL-LITANIJA

Kulħadd iqum bilwieqfa u l-Isqof, mingħajr mitra,
b’ideh ma xulxin, idur lejn il-ġemgħa, 
u jagħmel din l-istedina:

N
itolbu, ħuti għeżiż, lil Alla l-Missier li jista kollox
biex fil-ħniena tiegħu
jogħġbu jsawwab il-grazzja tal-barka tiegħu
fuq dawn il-qaddejja tiegħu,
li qiegħed jaħtarhom għall-Ordni tad-Djakonat.

Il-magħżulin jinxteħtu tulhom wiċċhom fl-art 
waqt li titkanta l-Litanija 
u kulħadd iwieġeb għall-invokazzjonijiet. 
Kulħadd jibqa’ bilwieqfa
Mulej, ħniena.
Mulej, ħniena.
Kristu, ħniena.
Kristu, ħniena.
Mulej, ħniena.
 Mulej, ħniena.
Qaddisa Mariija, Omm Alla,
 itlob għalina.

San Mikiel
itlob għalina.
Anġli qaddisa ta’ Alla,
itolbu għalina.
San Ġwann Battista
itlob għalina
San Ġużepp
itlob għalina
Intom il-patrijarki u l-profeti,
itolbu għalina
San Pietru u San Pawl,
itolbu għalina
San Andrija,
itlob għalina.
San Ġwann,
itlob għalina.

San Mark,
itlob għalina.

Intom l-Appostli u l-Evanġelisti,
itolbu għalina.
Santa Marija Maddalena,
itlob għalina.
Intom dixxipli tal-Mulej,
itolbu għalina.

San Stiefnu,
itlob għalina.

Sant’Injazju ta’ Antjokja,
itlob għalina.

San Lawrenz,
itlob għalina.

San Vinċenz,
itlob għalina.

Santa Perpetwa u Santa Feliċita,
itolbu għalina.

Sant’Anjeże,
itlob għalina.

Santa Ċeċilja,
itlob għalina.

Qaddisin Martri ta’ Kristu,
itolbu għalina.

San Girgor,
itlob għalina.

Santu Wistin,
itlob għalina.

Sant’Atanasju,
itlob għalina.

San Basilju,
itlob għalina.

San Efrem,
itlob għalina.

San Martin,
itlob għalina.

San Ċirillu u San Metodju,
itlobu għalina.

San Benedittu,
itlob għalina.

San Franġisk u San Duminku,
itolbu għalina.

San Ġorġ Preca, 
itlob għalina.

San Piju X,
itlob għalina.

San Ġwanni XXIII,
itlob għalina.

San Ġwanni Pawlu II,
itlob għalina.

San Karlu Borromeo,
itlob għalina.

San Nikola ta’ Bari,
itlob għalina.

San Bertrand ta’ Comminges, 
itlob għalina. 
Sant’ Antnin ta’ Padova,
itlob għalina.
San Franġisk Saverju,
itlob għalina.

San Kamillu de Lellis,
 itlob għalina.

San Piju ta’ Pietralcina,
itlob għalina.

Santa Ubaldeska,
itlob għalina.

Santa Kjara,
itlob għalina.
Santa Veronika Giuliani, 
itlob għalina.

Santa Katerina ta’ Siena,
itlob għalina.

Santa Tereża ta’ Ġesù,
itlob għalina.

Beatu Pawlu VI,
itlob għalina.
Beatu Nazju, 
itlob għalina.

Beata Adeodata, 
itlob għalina.

Beata Tereża ta’ Calcutta,
itlob għalina.

Intom qaddisin kollha ta’ Alla,
itolbu għalina.

Uri ħniena magħna,
eħlisna nitolbuk Mulej.

Minn kull deni,
eħlisna nitolbuk Mulej.

Minn kull dnub,
eħlisna nitolbuk Mulej.

Mill-mewt ta’ dejjem,
eħlisna nitolbuk Mulej.

Bl-Inkarnazzjoni tiegħek,
eħlisna nitolbuk Mulej.

Bil-mewt u l-qawmiem tiegħek,
eħlisna nitolbuk Mulej.

Bil-miġja ta’ l-Ispirtu s-Santu,
eħlisna, nitolbuk, Mulej.

Midinbin,
ismagħna, nitolbuk Mulej.

Mexxi l-Knisja tiegħek 

u ħarisha,
ismagħna, nitolbuk Mulej.
Żomm il-Papa u l-Ordnijiet kollha tal-Knisja,


fir-rabta mqaddsa 


tiegħek,
ismagħna, nitolbuk Mulej.

Bierek dawn 

il-magħżulin tiegħek,
ismagħna, nitolbuk Mulej.

Bierek u qaddes dawn 

il-magħżulin tiegħek,
ismagħna, nitolbuk Mulej.

Bierek, qaddes u kkonsagra dawn 

il-magħzulin tiegħek,
ismagħna, nitolbuk Mulej.

Ibgħat ħaddiema ġodda 

għall-ħsad tiegħek,
ismagħna, nitolbuk Mulej.

Agħti paċi u ftehim tassew 

lill-popli kollha,
ismagħna, nitolbuk Mulej.

Uri ħniena 

ma’ kull min hu mġarrab,
ismagħna, nitolbuk Mulej.

Qawwina u ħarisna fis-servizz imqaddes 


tiegħek,
ismagħna, nitolbuk, Mulej.

Ġesu, Iben Alla l-ħaj,
ismagħna, nitolbuk Mulej.

Kristu, ismagħna.
Kristu, ismagħna
Kristu, ilqa’ talba tagħna,
Kristu, ilqa’ t-talb tagħna.
Wara l-kant tal-Litanija, l-Isqof bilwieqfa u b’idejh miftuħa jgħid:

I

lqa’, Mulej Alla it-talb tagħna,

fil-ħniena tiegħek;

wettaq fit-tjieba u bl-għajnuna tiegħek 
dan li se nagħmlu bil-ministeru tagħna;

bierek u qaddes lil dawn li, fil-fehma tagħna,

jidhrilna li għandna noffruhom 
għall-qadi tal ministeri mqaddsa.

Bi Kristu Sidna.

Kulħadd:

Ammen.

IT-TQEGĦID TAL-IDEJN 
U T-TALBA TAL-ORDINAZZJONI

Il-magħżulin iqumu u kull wieħed jersaq quddiem l-Isqof, li jkun bilwieqfa ħdejn is-sedja liebes il-mitra, u jinżel għarkopptejh uddiemu.

L-Isqof iqiegħed idejh fuq ras kull wieħed mingħajr ma jgħid kelma.

Imbagħad, waqt li l-magħżulin ikunu għarkoppbtejhom,
l-Isqof, mingħajr mitra, b’idejh miftuħa, jgħid it-Talba tal-Ordinazzjoni:

K

un magħna, nitolbuk, Alla li tista’ kollox:
Inti tagħti l-grazzji,

tqassam il karigi fil-gradi tagħhom
u tqiegħed l-uffiċċji kollha kull wieħed fl-ordni tiegħu;

waqt li tibqa’ l-istess fik innifsek, Inti kollox iġġedded;

tħejji kull ħaġa sa minn dejjem bil-providenza tiegħek
u kollox tqassam f’waqtu skond il-ħtieġa taż-zmien,

b’Ibnek Ġesù Kristu, Sidna,

li hu l-Kelma u l-Qawwa u l-Għerf tiegħek.

I

nti lill-Knisja tiegħek, li hi l-Ġisem ta’ Kristu,

tagħniha b’kull xorta ta’ grazzji,

tgħaqqadha fir-rabta flimkien tal-ħafna membri tagħha,

u bl-Ispirtu s-Santu 
tagħmilha ġisem wieħed b’għaqda tal-għaġeb;

Inti tagħtiha li tikber, tinfirex u toktor
hekk li tkun it-tempju ġdid tiegħek;

għalekk Inti waqqaft fiha ministeru qaddis
imqassam fi tliet gradi ta’ ministri,

u għamilthom qaddejja ta’ ismek,

bħalma fil-bidu kont għażilt lil ulied Levi
biex jaqdu fit-tabernaklu mqaddes ta’ qabel.
F

il-bidu tal-Knisja tiegħek, l-Appostli ta’ Ibnek,
imnebbħin mill-Ispirtu s-Santu,

għażlu sebat irġiel ta’ fama tajba
biex jgħinuhom fil-qadi ta’ kuljum,

ħalli huma jkunu jistgħu jingħataw aktar
għat-talb u għax-xandir tal-Kelma,

u lil dawn l-irġiel magħżula,

wara li talbu u qiegħdu idejhom fuqhom,

ħallewlhom f’idejhom il-qadi tal-imwejjed.

Ħ

ares ukoll, Mulej, b’ħarsa ta’ sliem,

fuq dawn il-qaddejja tiegħek
li aħna, fl-umilità ta’ qalbna,

qegħdin nikkonsagraw lilek bħala Djakni,

ħa jaqdu l-artali mqaddsa tiegħek.

I

bagħat fuqhom, nitolbuk, Mulej,

l-Ispirtu s-Santu
biex iqawwihom bis-seba’ doni tal-grazzja tiegħu,

ħalli jaqdu bil-fedeltà l-ħidma tal-ministeru tagħhom.

Jalla tikber fihom kull xorta ta’ virtù
jimtlew b’imħabba safja,

ikollhom ħerqa għall-morda u għall-fqar,

ikunu rżina fit-tħaddim tas-setgħa tagħhom,

iħarsu l-bjuda ta’ ruħhom,

u jimxu fuq it-tagħlim tiegħek.
Ħ

a tkun l-imġieba tagħhom
xhieda sabiħa 
tal-ħarsien tal-kmandammenti tiegħek,

biex bl-eżempju ta’ ħajjithom
iqanqlu l-poplu qaddis tiegħek ħalli jsir jixbaħhom.

Agħmel li jibqgħu sal-aħħar qawwijin fi Kristu,

b’kuxjenza li jkollha dejjem kelma ta’ tifħir għalihom,

u wara li fuq l-art ikunu għexu bħal Ibnek,

li ġie fostna mħux biex ikun moqdi
imma biex jaqdi,

ikun jistħoqqilhom imbagħqd fis-sema jsaltnu miegħu,

H

u, li hu Alla, 
u miegħek jgħix u jsaltan
flimkien mal-Ispirtu s-Santu,

għal dejjem ta’ dejjem.

Kulħadd:

Ammen.

L-GĦOTI TAL-KTIEB TAL-EVANĠELJU
Malli tintem it-Talba tal-Ordinazzjoni, kulħadd joqgħod bilqiegħda. L-Isqof jilbes il-mitra. 
Id-Djakni ġodda jqumu, u xi Djakni jew ministri oħra jlibbsu 
lil kull wieħed l-istola djakonali u d-dalmatika.

L-ordnati ġodda, lebsin bil-paramenti ta’ Djakni, 
jersqu quddiem l-Isqof, 
u lil kull wieħed minnhom, għarkobbtejh quddiemu, 
jagħtih il-ktieb tal-Evanġelju, huwa u jgħidlu:

Ħ

u l-Evangelju ta’ Kristu,

li issa inti fid-dmir li xxandar;

u qis li temmen dak li taqra fih,

tgħallem dak li temmen,

u tgħix dak li tgħallem.

Imbagħad lil kull wieħed 
l-Isqof jagħtih il bewsa tal-paci, huwa u jgħidlu:

Il-paċi miegħek.

U dak iwieġeb:

U miegħek ukoll.

Hekk jagħmlu wkoll id-Djakni li jkun hemm.

L-ISTQARRIJA TAL-FIDI

L-Isqof

Jiena nemmen f’Alla wieħed,

U jkompli mal-Ġemgħa

il-Missier li jista’ kollox, li ħalaq is-sema u l-art,

dak kollu li jidher u dak li ma jidhirx.  

U f’Mulej wieħed Ġesù Kristu,

Iben waħdieni ta’ Alla, 

imnissel mill-Missier qabel kull żmien.  

Alla minn Alla, dawl minn dawl,

Alla veru minn Alla veru, 

imnissel mhux magħmul,

natura waħda mal-Missier:

u bih sar kollox.

Niżel mis-smewwiet għalina l-bnedmin

u għall-fidwa tagħna.  

U ħa l-ġisem bis-setgħa tal-Ispirtu s-Santu 

minn Marija Verġni u sar bniedem.  

Inkin.

Sallbuh għalina,

bata taħt Ponzju Pilatu, miet u difnuh, 

u fit-tielet jum qam minn bejn l-imwiet, 

skont il-Kotba mqaddsa, u tela’ s-sema, 

u qiegħed fuq il-lemin tal-Missier.  

U għandu jerġa’ jiġi bil-glorja 

biex jagħmel ħaqq mill-ħajjin u mill-mejtin, 

u s-saltna tiegħu ma jkollhiex tmiem.  

U fl-Ispirtu s-Santu,

Mulej li jagħti l-ħajja: 

li ġej mill-Missier u mill-Iben; 

li hu meqjum u mweġġaħ

flimkien mal-Missier u mal-Iben: 

Hu li tkellem b’fomm il-profeti.

U fi Knisja waħda,

qaddisa, kattolika, appostolika.

Nistqarr magħmudija waħda

għall-maħfra tad-dnubiet;

nistenna l-qawma mill-imwiet, 

u l-ħajja taż-żmien li ġej.

Ammen.

IL-LITURĠIJA TAL-EWKARISTIJA

Bilwieqfa
Jitressqu l-għotjiet għas-Sagrifiċċju Ewkaristiku, 

l-Arċisqof jilqagħhom u jitqiegħdu fuq l-artal mid-Djakni ġodda 

li jħejju l-artal għas-Sagrifiċċju Ewkaristiku. 

L-Arċisqof, jieħu l-patena bil-ħobż, 

u jżommha merfugħa ftit ’l fuq, mill-artal.
L-Isqof (minn taħt l-ilsien)

I

mbierek Inti, Mulej, Alla tal-ħolqien kollu, 

għax fi tjubitek tajtna l-ħobż li qegħdin noffrulek, 

frott tal-art u xogħol il-bniedem, 

li minnu jsir għalina l-ħobż tal-ħajja.

Il-Ġemgħa

Imbierek Alla għal dejjem.

Id-Djaknu jixħet l-inbid u ftit ilma fil-kalċi.
Id-Djaknu 

Bil-misteru ta’ dan l-ilma u l-inbid, 

ikollna sehem fin-natura divina ta’ Kristu, 

kif hu jissieħeb magħna 

fin-natura tagħna l-bnedmin.

L-Isqof  jieħu l-kalċi, u jżommu merfugħ ftit ’il fuq, mill-artal.

L-Isqof (minn taħt l-ilsien)

I

mbierek Inti, Mulej, Alla tal-ħolqien kollu, 

għax fi tjubitek tajtna dan l-inbid 

li qegħdin noffrulek, 

frott tad-dielja u xogħol il-bniedem, 

li minnu jsiru għalina x-xorb tar-ruħ.
Il-Ġemgħa

Imbierek Alla għal dejjem.

L-Isqof imil f’nofs l-artal.

L-Isqof (minn taħt l-ilsien)

I

lqagħna, Mulej, Alla tagħna, 

umli u niedma quddiemek, 

u agħmel li jkun jogħġbok 

dan is-sagrifiċċju li sejrin noffrulek.

Imbagħad jinċensa l-offerti, l-artal u s-salib.

Bilwieqfa.

Jiġi nċensat ukoll l-Isqof, 
il-Konċelebranti u l-Ġemgħa.

L-Isqof  jaħsel idejh.

L-Isqof (minn taħt l-ilsien)

N

addafni Mulej, minn ħżuniti, 

u d-dnub tiegħi neħħili.

L-Isqof

I

tolbu, ħuti, biex is-sagrifiċċju tiegħi u tagħkom

ikun jogħġob lil Alla l-Missier li jista’ kollox.

Il-Ġemgħa

Jilqa’ l-Mulej minn idejk is-sagrifiċċju 

għat-tifħir u l-glorja ta’ ismu, 

għall-ħtiġijiet tagħna 

u tal-Knisja mqaddsa kollha tiegħu.

Talba fuq l-Offerti

L-Isqof

M
Issier qaddis, 
Ibnek ried jaħsel riġlejn id-dixxipli 
biex jagħtina eżempju; 
ilqa’ l-offerta tagħna, qaddejja tiegħek, 
u agħtina l-ispirtu tal-umiltà u tal-bżulija 

biex noffrulek lilna nfusna 

b’offerta spiritwali.  

Bi Kristu Sidna.

Il-Ġemgħa
Ammen.

IL-PREFAZJU

L-Isqof

Il-Mulej magħkom.

Il-Ġemgħa
U miegħek ukoll.

L-Isqof

Nerfgħu qlubna ’l fuq.

Il-Ġemgħa
Nerfgħuhom lejn il-Mulej.

L-Isqof

Niżżu ħajr lill-Mulej Alla tagħna.

Il-Ġemgħa
Hekk sewwa u xieraq.

L-Isqof

S

ewwa u xieraq tassew, Mulej, 

Missier Qaddis, Alla ta’ dejjem li tista’ kollox, 

tajjeb u ta’ ġid għas-salvazzjoni tagħna 

li dejjem u kullimkien inroddulek ħajr. 

Inti kkonsagrajt lil Ibnek il-waħdieni bl-Ispirtu s-Santu, 
u għamiltu l-Qassis il-Kbir 
tal-Patt il-Ġdid li jibqa’ għal dejjem; 
u bi ħsieb liema bħalu 
għoġbok tordna li s-saċerdozju waħdieni tiegħu  
jibqa’ dejjem fil-Knisja.  
Għax hu, mhux biss iżejjen b’saċerdozju regali 
lill-poplu miksub minnu, 
iżda wkoll, fl-imħabba tiegħu għalina bħala ħutu, 
jagħżel lil xi wħud u, bit-tqegħid tal-idejn, 
iseħibhom miegħu fil-minsiteru qaddis tiegħu.
U huma, f’ismu, 
iġeddu s-sagrifiċċju tal-fidwa tal-bniedem 
fl-ikla tal-Għid li jħejju għal uliedek, 
imexxu bl-imħabba lill-poplu qaddis tiegħek, 
u jqawwuh bis-Sagramenti.
Huma jiddedikaw ħajjithom għalik 
u għas-salvazzjoni ta’ ħuthom, 
iħabirku ħa jsiru xbieha ta’ Kristu, 
u b’qalb sħiħa jagħtuk dejjem xhieda 
tal-fidi u l-imħabba tagħhom.
Għalhekk, Mulej, 
aħna wkoll, mal-Anġli u l-Qaddisin kollha tiegħek, 
infaħħruk b’ferħ kbir 
u nkantawlek:
Il-Kor u l-Ġemgħa jkantaw

Sanctus, Sanctus, Sanctus
Dominus Deus Sabaoth.
Pleni sunt caeli et terra gloria tua.
Hosanna in excelsis.
Benedictus qui venit in nomine Domini.
Hosanna in excelsis.

It-Tielet 
Talba Ewkaristika

L-Isqof
Q
addis tassew Inti, Mulej, 

u jistħoqqlok it-tifħir tal-ħolqien kollu,

għax b’Ibnek Ġesù Kristu Sidna 

u bil-qawwa tal-Ispirtu s-Santu

Inti tagħti l-ħajja, kollox tqaddes, 

u tibqa’ dejjem tiġbor għalik poplu biex, 

minn tlugħ ix-xemx sa nżulha, 

issirlek offerta safja.

b’idejh it-tnejn mifruxa fuq l-offerti, flimkien 
mal-Konċelebranti l-oħra, b’idhom il-leminija miftuħa fuq l-offerti

G
ħalhekk, Mulej, 

ġejna quddiemek b’dawn l-offerti,

biex ikunu kkonsagrati lilek;

miċ-ċokon tagħna nitolbuk: 

qaddishom bl-Ispirtu tiegħek,

Jagħmel is-sinjal tas-salib fuq il-ħobż u l-inbid flimkien

biex isiru l-Ġisem ( u d-Demm 

ta’ Ibnek Ġesù Kristu Sidna,

li bi kmandament tiegħu 

qegħdin niċċelebraw dan il-misteru.

Għax hu, fil-lejl li fih ingħata għalina, 

Jieħu f’idejh il-ħobż

ħa l-ħobż, raddlek il-ħajr, bierek, qasam,

ta lid-dixxipli tiegħu, u qal:

Jitbaxxa ftit

ĦUDU U KULU LKOLL MINN DAN: 

GĦAX DAN HUWA ĠISMI 

LI JINGĦATA GĦALIKOM.

Juri l-ostja kkonsagrata lill-poplu u, wara li jqiegħeda mill-ġdid 
fuq l-artal, jinżel għarkupptejh, għal ftit ħin jaduraha.

Jieħu f’idejh il-kalċi bl-inbid

Hekk ukoll, wara l-ikla, ħa l-kalċi, 

raddlek il-ħajr, bierek, ta lid-dixxipli tiegħu, u qal:

Jitbaxxa ftit

ĦUDU U IXORBU MINNU LKOLL:

GĦAX DAN HUWA L-KALĊI TA’ DEMMI

TAL-PATT IL-ĠDID LI JIBQA’ GĦAL DEJJEM:

ID-DEMM LI JIXXERRED GĦALIKOM 

U GĦALL-BNEDMIN KOLLHA 

GĦALL-MAĦFRA TAD-DNUBIET.

AGĦMLU DAN B’TIFKIRA TIEGĦI.
Juri l-kalċi bl-inbid ikkonsagrat lill-poplu u, wara li jqiegħdu 
mill-ġdid fuq l-artal, jinżel għarkupptejh, għal ftit ħin jadurah.

L-Isqof ikanta
Dan hu l-Misteru tal-Fidi.

Il-Kor u l-Ġemgħa

Kull darba li nieklu l-ħobż u nixorbu dal-kalċi,

inħabbru l-mewt tiegħek, Mulej, sa ma tiġi.
L-Isqof
b’idejh it-tnejn miftuħa, 
flimkien mal-Konċelebranti l-oħra

G
ħalhekk, Mulej, aħna u nagħmlu dan 

b’tifkira tal-passjoni li biha Ibnek fdiena 

u tal-qawmien u t-tlugħ glorjuż tiegħu fis-sema,

aħna li qegħdin nistennew u nittamaw 

it-tieni miġja tiegħu, b’radd il-ħajr noffrulek 

dan is-sagrifiċċju ħaj u qaddis.

Ħ
ares, nitolbuk, 

lejn l-offerta tal-Knisja tiegħek, 

agħraf fiha l-Vittma li bis-sagrifiċċju tagħha 

ridt terġa’ tħabbibna miegħek;

agħmel li aħna, li se nissaħħu 

bil-Ġisem u d-Demm ta’ Ibnek,

nimtlew bl-Ispirtu qaddis tiegħu, 

u nkunu ġisem wieħed u ruħ waħda fi Kristu.

Konċelebrant
b’idejh it-tnejn miftuħa, 

N
itolbuk li hu jagħmel minna offerta 

li tibqa’ għal dejjem quddiemek,

biex inkunu nistgħu niksbu l-wirt 

mal-magħżulin tiegħek:

mal-Verġni Mqaddsa, Omm Alla, Marija,

mal-Għarus tagħha San Ġużepp

mal-Appostli u l-Martri glorjużi tiegħek,

u mal-Qaddisin kollha, li, kif nittamaw, 

jidħlu dejjem għalina quddiemek.

Konċelebrant ieħor 
b’idejh it-tnejn miftuħa, 
A
Agħmel, nitolbuk, Mulej,

li din il-vittma li terġa’ tħabbibna miegħek,

tkun  ta’ sliem u salvazzjoni għad-dinja kollha.
Wettaq fil-fidi u fl-imħabba l-Knisja tiegħek

tul il-mixja tagħha fid-dinja;

il-qaddej tiegħek il-Papa Franġisku,

l-Isqof Charles,
l-Isqfijiet kollha, 

dawn il-qaddejja tiegħek

li illum ġew ordnati ministri tal-Knisja tiegħek, 

il-kleru tiegħek kollu

u l-poplu kollu li Inti ksibt għalik.

I
lqa’ bit-tjieba t-talb u x-xewqat ta’ din il-familja

li Inti ridtha tinġabar madwarek.

Agħder, Missier ħanin, 

lil uliedek kollha kull fejn jinsabu,

u għaqqadhom miegħek ilkoll.
Ħ

enn għal ħutna mejtin u għal dawk kollha 

li ħallew din il-ħajja fis-sewwa tiegħek:

daħħalhom fis-saltna tiegħek, 

fejn nittamaw li aħna wkoll għad naslu,

biex, ilkoll flimkien, 

nitgħaxxqu għal dejjem bis-sebħ tiegħek, 
bi Kristu Sidna, 

li bih Inti tfawwar id-dinja b’kull ġid.

L-Isqof ikanta waħdu

waqt li jieħu l-patena u l-kalċi f’idejh u jgħollihom
B
i Kristu, ma’ Kristu, u fi Kristu,

jingħata lilek, Alla Missier li tista’ kollox,

flimkien mal-Ispirtu s-Santu,

kull ġieħ u glorja

għal dejjem ta’ dejjem.

Il-Kor u l-Ġemgħa

Ammen.

IR-RIT TAT-TQARBIN
L-Isqof b’idejh mgħaqqda ikanta
E
jjew nitolbu kif għallimna 

u riedna nagħmlu l-Iben ta’ Alla 

għas-salvazzjoni tagħna:

M
issierna 

li Inti fis-smewwiet, 

u jkompli  flimkien mal-Kor u l-Ġemgħa

jitqaddes ismek, tiġi saltnatek,

ikun li trid Inti, kif fis-sema hekkda fl-art.

Ħobżna ta’ kuljum, agħtina llum, 

aħfrilna dnubietna, 

bħalma naħfru lil min hu ħati għalina,

la ddaħħalniex fit-tiġrib, iżda eħlisna mid-deni.

L-Isqof b’idejh miftuħa

E
ħlisna nitolbuk, Mulej, minn kull deni; 

agħtina, fit-tjieba u l-ħniena tiegħek, 

il-paċi fi żmienna,

biex inkunu ħielsa dejjem mid-dnub 

u mħarsa minn kull inkwiet,

aħna u nistennew u nittamaw 

il-hena u l-miġja tas-Salvatur tagħna Ġesù Kristu.

Il-Ġemgħa

Għax tiegħek hi s-saltna, 

il-qawwa u l-glorja għal dejjem.

L-GĦOTI TAL-PAĊI

L-Isqof b’idejh miftuħa jħares lejn l-ispeċi kkonsagrati

M
ulej Ġesù Kristu, 

li għidt lill-Appostli tiegħek;

inħallilkom is-sliem, 

nagħtikom is-sliem tiegħi:

la tħarisx lejn dnubietna, 

iżda ħares lejn il-fidi tal-Knisja tiegħek;

agħtiha s-sliem u l-għaqda li Inti trid fiha. 

Inti li tgħix u ssaltan għal dejjem ta’ dejjem.

Il-Ġemgħa

Ammen.

L-Isqof 
Il-paċi tal-Mulej tkun dejjem magħkom.

Il-Ġemgħa

U miegħek ukoll.

Id-Djaknu
Agħtu l-paċi lil xulxin.

L-Isqof, 

jieħu l-ostja kkonsagrata f’idejh, jaqsamha, jitfa’ biċċa minnha 

fil-kalċi bl-inbid ikkonsagrat u jgħid minn taħt l-ilsien

Il-Ġisem flimkien mad-Demm 

ta’ Sidna Ġesù Kristu

jkunu jiswew lilna, 
li se nitqarbnu bihom,

għall-ħajja ta’ dejjem.

Il-Kor u l-Ġemgħa

Agnus Dei, qui tollis peccata mundi, miserere nobis.

Agnus Dei, qui tollis peccata mundi, miserere nobis.

Agnus Dei, qui tollis peccata mundi, dona nobis pacem.

L-Isqof minn taħt l-ilsien

M
ulej Ġesù Kristu, Bin Alla l-ħaj, 

bil-mewt tiegħek, kif ried minnek il-Missier 

u bil-ħidma tal-Ispirtu s-Santu, 

Inti tajt il-ħajja lid-dinja, 

b’dan il-Ġisem u d-Demm qaddis tiegħek 

eħlisni minn ħtijieti kollha u minn kull ħażen, 

żommni dejjem fidil lejn il-kmandamenti tiegħek, 

u tħallini qatt ninfired minnek.
Jew

M
ulej Ġesù Kristu, nitolbok

li din it-tqarbina 

bil-Ġisem u d-Demm tiegħek

ma tkunx il-kundanna tiegħi

iżda, għall-ħniena tiegħek,

tkun għalija l-ħarsien u l-fejqan ta’ ruħi u ġismi.

L-Isqof 

waqt li jieħu l-ostja kkonsagrata maqsuma f’idu, 

u juriha lill-Ġemgħa 

D
an hu l-Ħaruf ta’ Alla, 

dan hu li jneħħi d-dnubiet tad-dinja.  

Henjin dawk li huma mistiedna 

għall-ikla tal-Ħaruf.

Il-Ġemgħa

Mulej, ma jistħoqqlix li tidħol taħt is-saqaf tiegħi, 

iżda għid kelma waħda, u ruħi tkun imfejqa.

L-Isqof, 

minn taħt l-ilsien, waqt li jitqarben bil-qima bl-ostja kkonsagrata.

Il-Ġisem ta’ Kristu jħarisni għall-ħajja ta’ dejjem.  
Ammen.

waqt li jitqarben bil-qima bl-inbid ikkonsagrat
Id-Demm ta’ Kristu jħarisni għall-ħajja ta’ dejjem. Ammen.

Isir bil-qima t-Tqarbin tal-Konċelebranti, ministri u l-ġemgħa.

Il-ġenituri u l-qraba tad-Djakni ġodda jistgħu jitqarbnu biż-żewġ speci.

Xi wħud mid-Djakni ġodda jgħinu lill-Isqof iqarben lill-fidili, 

l-aktar bħala ministri tal-kalċi.

Wara t-Tqarbin

Waqt il-Purifikazzjoni, id-Djaknu jew l-Isqof jew presbiteru 

jew id-Djaknu jgħid minn taħt l-ilsien:

A
għmel, Mulej, li nilqgħu b’qalb safja

l-ikel u x-xorb li ħadna,

biex dan id-don li tajtna issa

ikun jiswielna għall-ħajja ta’ dejjem.

TALBA WARA T-TQARBIN
L-Isqof, 

Nitolbu.

I
ssa li ħadna l-ikel u x-xorb tas-sema, 

nitolbuk, Mulej, 

biex il-qaddejja tiegħek 

ikunu ministri fidili tal-Evanġelju, 

tas-Sagarmenti u tal-Imħabba 

u hekk iħabirku għall-glorja tiegħek 

u għas-salvazzjoni ta’ dawk li jemmnu. 

Bi Kristu Sidna.

Il-Ġemgħa

Ammen.

IR-RIT TAL-GĦELUQ

Id-Djaknu jista’ jagħmel din l-istedina:

Baxxu raskom għall-barka

L-Isqof b’idejh mifruxa fuq dawk li ġew ordinati 
u fuq il-ġemgħa, jgħid il-barka:
Alla li sejħilkom
għall-qadi tal-bnedmin fil-Knisja tiegħu,

jagħtikom ħeġġa kbira għal kulħadd,

u l-aktar għall-imġarrbin u l-foqra.

Kulħadd:

Ammen.

L-Isqof:
Lilkom li takom il ministeru
ħa tippritkaw l-Evangelju ta’ Kristu,

jgħinkom biex intom u tgħixu skond il-kelma tiegħu,

tkunu xieda tiegħu, kollkom sincerità u ħerqa.

Kulħadd:

Ammen.

L-Isqof:

Lilkom li għamilkom amministraturi tal-misteri tiegħu,

jagħtikom li tkunu tixbhu lil Ibnu Ġesù Kristu,

u tkunu fid-dinja ministri tal-għaqda u tas-sliem.

Kulħadd:

Ammen. 

L-Isqof:

Lilkom ilkoll li tinsabu miġburin hawn flimkien
iberikkom Alla li jista’ kollox.

il-Missier, ( u l-Iben, ( u l-Ispirtu ( s-Santu.

Kulħadd:

Ammen.

Id-Djaknu

Ite, missa est.
Kulħadd:

Deo gratias.
Wara l-barka lill-ġemgħa u wara li id-Djaknu jibgħatha, 
issir bħas-soltu l-purċissjoni lejn is-sagristija.
1

